
BOODSKAP van die PRESIDENT

Beste Rapportryers

Winter is uiteindelik hier na ‘n baie matige herfsseisoen. Dit is nou tyd vir warm en gesond bly en goeie geselskap 
om die kaggelvuur.

Dit is verblydend dat ons ‘n gesonde groei toon in ledetalle, met sewe nuwe lede sedert die Landsberaad en 
sestien in totaal vir die jaar! Die gemiddelde ouderdom van ons lede is tans 56 jaar.

Die Rapportryerraad is goed op dreef en besig om ons maatstawwe en terugvoerprosedures te verfyn. Dit behels 
dat ons baie meer en konstruktief vergader en die energie van die raadslede is ongelooflik om te ervaar.

Wees op die uitkyk vir die nuut ingestelde BLADSAK waarin ons telkens die vorige maand se hoogtepunte van ons 
korpse gaan vervat, sowel as vooruitsigte vir die volgende maand uiteensit. Verskaf asseblief vir ons julle 
korpsnuus op die Rapportryers Aksie 2024 se WhatsApp-groep. Inligting en foto’s van julle projekte, aksies, gaste 
en lede bygewoon, sowel as nuwe lede wat ingestel is sal baie welkom wees. Deel die LEKKER!

Ons Dagbestuur is ook flink besig met takbesoeke en sien daarna uit om by elkeen van julle te kom kuier. Dankie 
aan elke korps wat ons reeds so gasvry ontvang het, en dit is lekker om te sien hoe julle groei. 

Ons het in Mei heerlik op dieselfde aand saam met Boekenhout en Magaliesburg vergader en om ‘n reuse boma-
vuur gekuier waartydens twee nuwe lede ingestel is. Die kruisbestuiwing van idees oor projekte en planne 
vorentoe het almal met nuwe ywer huiswaarts laat keer. 

In Junie het ons ‘n warm verwelkoming van Bethlehem-korps in die koue Oos-Vrystaat ontvang waar ons Jeugdag 
saam met vier leerders van Hoërskool Voortrekker gevier het. Die leerders het ons ‘n ding of twee kom leer oor 
hoe ons die generasiegaping kan verklein, en hoe ontvanklik en gretig die jeug wel is om by ons grootmense te 
leer. Ek het my eerste twee lede tydens die vergadering ingestel, en ons het lekker oor ‘n pot moerkoffie om die 
koolstoof gekuier en verder by Bethlehem verneem wat hul idees en vooruitsigte is. 

Die Dagbestuur het ook verskeie stalletjies beman ter bewusmaking van die Rapportryers. Dit sluit in die 
Afriforum Brits Gholfdag in April, Kragdag Edu-Xplore Noord Ekspo in Mei, en die Antiekmark en Mampoerfees in 
onderskeiedelik Junie en Julie by die Voortrekkermonument.

Ons finansies lyk goed en het ‘n hupstoot gekry met ‘n verdere uitbetaling van R287000 uit die verkoop van die 
Struwig-ekoplaas. Baie dankie aan oud-president Johan Roos vir sy deursettingsvermoë tydens die proses. 
Dankie ook aan elke korps wat hul ledegelde goed bestuur en oorbetaal.

Uit ‘n bemarkingsoogpunt bly Shaun lekker besig met persverklarings, advertensies, skakeling met die media en 
ander kultuurorganisasies, navorsing oor hoe ons met hulle vergelyk, die beman van stalletjies en byhou van 
kontaklyste van potensiële lede se besonderhede by geleenthede. Hy is bedrewe met die opstel van uitnodigings 
en advertensies oorhoofs, en help ook graag vir korpse met hul bekendstellingsaksies. 
Kyk uit vir nuwe items in ons katalogus, maak gebruik daarvan en laat weet indien julle iets spesifieks benodig.

Die sperdatum vir die Nasionale Bybelvasvra se inskrywings was uitgestel tot ‘n week na die skole se opening om 
nog spanne te kon akkommodeer. Vanjaar het ons ‘n nuwe rekordgetal van 120 spanne wat ingeskryf het! Ons 
promosie-artikel en advertensiebaniere in Maroela Media het goed gewerk om nuwe spanne te lok. Juis dié 
advertensie het tot gevolg gehad dat die Adjunk-Hoofleier:Verkennersake van Die Voortrekkers vir Oom Hennie, 
die projekleier, gevra het om tydens hul prestige nasionale President-Verkennerkamp in Julie vir hulle ‘n spesiale 
weergawe van die Bybelvasvra aan te bied. Ons het dit gedoen en ook gehelp merk. Die 240 graad twaalfs en hul 
offisiere het met groot entoesiasme deelgeneem. 

Ek vra graag dat julle die LEKKER momentum volhou soos wat ons die tweede helfte van die jaar betree. Hou die 
PLAN in gedagte:

1. Maak Rapportryers vir jouself en ander LEKKER.
2. Volhard om voornemende lede te nooi sodat jy ten minste jou TWEE nuwe lede kan werf.
3. Wees AANPASBAAR en vernuwe waar nodig.

Dankie dat JY jou hand opsteek vir die Rapportryers!

Rapportryersgroete.

Cilliers de Kock



NUWE LEDE

JAKARANDA (Pretoria):
Charles Rademeyer, Dr. Danie Langner, Fanus Kruger

SPANDAU (Graaff-Reinet):
Pieter Kleinhans

BETHLEHEM:
Inus Fourie, Lourens Van Tonder

NEWCASTLE:
Gert Maritz, Wimpie Smith, Dewald Botha, Rassie Jackson



AKSIES - Bybelvasvra

Die Bybelvasvra Kompetisie 
advertensies in Maroela Media en by 

die Voortrekkermonument.

Spesiale weergawe 
van die 

Bybelvasvra, 
aangebied tydens 
die Voortrekkers 

se Nasionale 
Presidents-

Verkennerkamp.

BYBELVASVRA



AKSIES - Bethlehem

Dagbestuur besoek en Jeugmaand gesprek
saam met leerders van Hoërskool Voortrekker

BETHLEHEM

Ouboetkamp

Kaggelvuur-aand
kuier met sop en

broodjies



BOEKENHOUT (RUSTENBURG)

Gholfdag saam met Die Vryburgers

AKSIES - Boekenhout



AKSIES - Caledon

CALEDON

Afval-potjie Kuier

Sopaand



AKSIES – Danie Theron

DANIE THERON (KIMBERLEY)

Magersfontein Burgermonument skoonmaak 
saam met die Voortrekkers, Landsdiens,  Afriforum en MOTHS



AKSIES - Jakaranda

JAKARANDA (PRETORIA)

Brits Afriforum Gholfdag

Jakaranda Ouetehuisbraai

Heldeakker Skoonmaak



KOPPIE ALLEEN (RIEBEECKSTAD)

ORANJE (BLOEMFONTEIN)

Bingo-aand

Bekroonde 
jeugboekskrywer 

Fanie Viljoen 
as gasspreker by 

sop- en broodjie-aand 
saam met die Dameskring

AKSIES – Koppie Alleen



AKSIES - Newcastle

NEWCASTLE

Algehele wenners tydens die Newcastle Skou se Potjiekoskompetisie

Ou 
Jakkalse 
Gholfdag

Skietdag



AKSIES - Wellington

WELLINGTON

Half Maraton



AKSIES - Nasionaal

NASIONAAL

Koevoet Kranslegging

Antiekmark Stalletjie Mampoerfees Stalletjie

Afrikaner
Verklaring

onderteken 
deur ons 
President

Kragdag Edu-Xplore Noord Ekspo Stalletjie



ALGEMEEN – Toerusting en Klerasie

TOERUSTING en KLERASIE

✓ Afdakke
✓ Oprolbaniere
✓ Vlae

Pryse sluit BTW 
uit.

Bestel direk by 
verskaffer:

Quinten Jenkins
(082) 492-0678

Himesh Vanmali
(072) 549 2999

sales@robainclothingsolutions.co.za

mailto:sales@robainclothingsolutions.co.za


ALGEMEEN - Bemarking

Rapportryers
~ Draers van die boodskap ~

@rapportryersrrb

rrb@rapportryers.org.za

rapportryers.org.za

082 678 7321

Rapportryers
~ Draers van die boodskap ~

Waarvoor staan ons?

Sluit aan en word deel.

L  I  E  F  D  E    V  I  R         F  R  I  K  A  A  N  S

BEMARKING

Maandeliks

BLADSAK
Die LEKKER Boodskap

